
Uunga siunnersuut: Pisortat Pisiortortarneranni Neqerooruteqartitsinermi
Maalaaruteqartarfik pillugu Inatsisartut inatsisaat nr. xx, xx. xxx 2018-
imeersoq

(Inuussutissarsiornermut Nukissiuutegarnermullu Naalakkersuisoq)

Inuit Atagatigiinniit Inuussutissarsiornermut Nukissiuutegarnermullu Naalakkersuisup
siunnersuutaanut imaattumik ogaaseqgassaagut.

Inatsisartut neqgerooruteqartitsisarnermut inatsisissaata malitsigisaanik
maalaaruteqartarfimmik pilersitsinissamik siunnersuut isumaqatigaarput.

Naammagittaalliortarfimmik pilersitsinerup isumannaassavaa neqgeroortitsinermi
periutsit eqgqortumik kiisalu inatsit atuuttut saniogqutaarnagit negeroortitsinerit
ingerlanneqartarnissaat, minnerunngitsumillu suliffeqarfiit mikinerusut, ilaatigullu
nunatsinnit aallaavillit periarfissagissaarnerulersinneqarnissaat.

Innersuussutigissavarpulli § 5, imm. 7-ip ataatimiititaliami eqqartorluarneqgarnissaa.
Isumagqaratta inatsisissaq suliarineqartoq periarfissiisareerluni qularnaarinnittareeruni
pissusissamisuussasoq.

Qularnanngilarmi inatsisissatut siunnersuutip imarisaa, tassalu ima imaqartoq;
“Naammagittaalliortoqg naammagittaalliuutigisamini tamakkiisumik
ilaannaasumilluunniit taperserneqgarpat, § 5, imm. 5 malillugu
naammagittaalliuuteqarnermut  akiliutiginegartoq  utertinneqgassanersoq  pillugu
Naalakkersuisut maleruagassanik erseqqginnerusunik aalajangersaasinnaapput” inatsip
atuutilereernerani arlaanni pisariagartinneqalerumaartoq, taamaammat
ikkutereeraanni isumatusaarnerusorigatsigu.

Inuit Atagatigiinni taamatut ogaaseqarluta suliassaq ataatimiititaliami susassagartumi
sukumiisumik suliassanngorlugu ingerlateqqipparput.

